
Макалада драматург У. Шекспирдин “Гамлет” тра-

гедиясы лингвопоэтикалык талдоого алынып, хронотоп 

маселеси каралат. Чыгармадагы көркөм убакыт жана көр-

көм мейкиндик дүйнө образынын мүнөздөмөсү болуп эсеп-

телет. Хронотоп чыгарманын кейипкерлеринин иш-ара-

кеттерин, жүрүм-турумдарын аныктайт, ошону менен 

бирге ал чыгарманын жанрдык аныктоочу көрсөткүчү бо-

луп эсептелет. Жазуучу Дания падышачылыгынын орто 

кылымдын аягындагы абалын чагылдыруу менен окурман-

дарды, көрөрмандарды ошол доорго алып кирет жана ошол 

эле мезгилде окурмандын аң-сезиминде көркөм бүтүндүк 

менен курчап турган реалдуу дүйнөнүн байланышын жара-

тат. Шекспирдин чыгармасындагы ошол мезгилдеги окуя-

ны кыргыз окурмандарына түшүнүктүү кылып которуу 

маселесинде хронотоп белгилүү орунду ээлейт. Макалада 

мисалдарга орун берилген жана аларды чечмелеп түшүндү-

рүү да камтылган. 

Негизги сөздөр: Гамлет трагедиясы, сюжет, поэти-

ка, лингвистикалык талдоо, хронотоп, көркөм образ, сем-

иотикалык анализ. 

В статье ведется лингвопоэтический анализ траге-

дии “Гамлет” драматурга У.Шекспира и рассматривае-

тся вопрос хронотопа в произведении.  Характеристикой 

образа мира в произведении являются художественное вре-

мя и художественное пространство. Хронотоп опреде-

ляет действия, поведение персонажей произведения, а так-

же является жанровым определителем произведения. От-

ражая положение датского царства в конце Средневеко-

вья, писатель вовлекает читателей и зрителей в ту эпоху 

и одновременно создает в мировоззрении читателя между 

художественным единством и окружающим реальным ми-

ром. Хронотоп играет значимую роль в вопросе доходчиво-

го перевода событий того времени кыргызским читате-

лям. В статье приводятся примеры, сопровождающиеся 

соответствующими толкованиями. 

Ключевые слова: трагедия Гамлет, сюжет, поэтика, 

лингвопоэтический анализ, хронотоп, художественный 

образ, семиотический анализ. 

The article provides a linguopoetic analysis of the tragedy 

“Hamlet” by the playwright W. Shakespeare and considers the 

question of chronotope in the work. The characteristic of the 

image of the world in the work are artistic time and artistic 

space.  Chronotope determines the actions, behavior of the 

characters of the work, and is also a genre determinant of the 

work. Reflecting the position of the Danish Kingdom at the end 

of the middle Ages, the writer engages readers and spectators in 

that era and simultaneously creates in the reader's worldview 

between artistic unity and the surrounding real world. 

Chronotope plays a significant role in the issue of intelligible 

translation of the events of that time to Kyrgyz readers. The 

article provides examples, accompanied by appropriate 

interpretations. 

Key words: tragedy Hamlet, story, poetry, lingua analy-

ses, chronotope, artistic form, semiotic analysis. 

Кийинки мезгилдерде филологиялык илимдин 
тутумунда теоретикалык жана методологиялык диф-
ференциялануунун улам күчөшүнө байланыштуу өз 
алдынча дисциплина катары лингвистикалык поэтика 
бөлүнүп чыкты жана учурда ал лингвистика жана ада-
бият таануунун ортосундагы аралык абалды ээлейт. 
Лингвопоэтикалык акыркы изилдөөлөрдө лингвопо-
этика жана адабият таануучулук поэтика көркөм 
тексттин образдык түзүмү мейкиндик-убакыттык 
жана сюжеттик-композициялык уюшулушун, чыгар-
манын жанрдык-тексттик спецификасын караса, лин-
гвопоэтика көркөм тексттин кептик уюшулушунун 
өзгөчөлүктөрүн, б.а. кептик көркөм форманы үйрө-
нөт. 

Адабият таануучулук поэтиканын бирдиктери 
турмуштук материалдарды чыгармачыл иштеп чы-
гуунун натыйжасы катары аңдалып кабылданса, линг-
вопоэтиканын бирдиктери тилдик материалды чыгар-
мачыл кайра өздөштүрүүнүн  натыйжасы болуп сана-
лары белгилүү. Кептик көркөм форма түздөн-түз ада-
бий форма аркылуу жашагандыктан анын бирдиктери 
жогорку деңгээлдеги – кеңири маанидеги образдык 
түзүмдүн деңгээлиндеги курулуш элементтери ката-
ры келет, б.а. каармандардын жана предметтердин об-
раздарын гана эмес, ааламдык категориялар болгон 
дүйнөнүн образын жана автордун образын камтыйт. 
[3].  

Мындан байкалгандай, кептик көркөм форма-
нын бирдиктери болгон артемдер минималдуу көр-
көм-маанилик элементтер катары каралуусу мүмкүн 
[1]. Дүйнөнүн образынын негизги мүнөздөмөсү болуп 
көркөм убакыт жана көркөм мейкиндик эсептелет. 
Бул категорияларды алардын өз ара аракеттенүүсүндө 
белгилөө үчүн хронотоп аталмасы кабыл алынган. 
М.М.Бахтиндин пикири боюнча хронотоп чыгарма-
нын кейипкерлеринин иш-аракеттерин, жүрүм-ту-
румдарын аныктайт, ошону менен бирге ал чыгарма-
нын жанрдык аныктоочу көрсөткүчү болуп эсептелет.   

Убакыт жана мейкиндик адабий чыгармада көр-
көм образдын негизги түзүүчү компоненттеринен бо-
луп көркөм чындыкты бүтүн кабыл алууга жардам 
берет жана чыгарманын композициясын уюштурат. 
“Гамлет” трагедиясын жаратууда У.Шекспир убакыт 
жана мейкиндикке авторлук дүйнө таанымды чагыл-
дырган субъективдүү мүнөздөмө ыйгарат. Ошентип 
пьесадагы хронотоп мезгилдик-мейкиндик мамиле-
лердин өз ара байланышы десек болот. Пьесадагы 
хронотоп башкы сюжет түзүүчү кызматты да аткарат 
жана көркөм образдардын негиздерине нук салуу ме-
нен интуициялык деңгээлде кабыл алынуучу өз ал-
дынча образ катары чыгат. Мындан келип чыгуучу 
жыйынтык катары биз карап жаткан “Гамлеттеги” 

хронотоп ал жазылган доордун образын жараткан деп 
айтууга мүмкүнчүлүк берет. Чыгарманын мейкинди-
гин, б.а., Дания падышачылыгынын орто кылымдын 
аягындагы абалын чагылдыруу менен окурмандарды, 
көрөрмандарды ошол доорго алып кирет жана ошол 
эле мезгилде окурмандын аң-сезиминде көркөм бү-
түндүк менен курчап турган реалдуу дүйнөнүн байла-
нышын жаратат.  

Адабий-көркөм хронотопто мейкиндик жана 
убакыт белгилеринин аңдалган так бүтүндүктө бири-
гүүсү орун алган [1, 235-б.]. Фольклордук чыгармачы-
лыктан азыркы адабиятка чейин мейкиндик-убакыт 
түшүнүгү түрдүүчө интерпретацияда каралып, адабий 
талдоонун бир тарабында камтылып келүүдө.  

Убакыттын кылымдар менен өлчөнгөн мезгил-
дерин басып өтүп азыр да акуалдуулугун жоготпой, 
сахна шедеврине айланган XVI кылымдагы Реннесанс 
доорунун улуу драматургу В.Шекспир жараткан чы-
гармалардын бири - биз талдоого алып жаткан “Гам-
лет” трагедиясы. Анда орто кылымдардагы Европа 
мамлекеттеринде, анын ичинде Данияда болуп жат-
кан коомдук-саясий, социалдык, моралдык-укуктук 
маселелер козголгон. Автор ошол доордун каарманы 
катары ал учурдагы коом турмушундагы адеп-ахлак-
тык маселелерди актуалдуулугун али да жоготпогон 
адамзаттык түбөлүктүү идеялар менен айкалышта 
берет. Алсак, башкы каарман Гамлеттин кебиндеги:  

Отоо чөптүн өзүн гана жулбастан 
Ага кошуп жулуу керек тамырын” [4.136],  
Repent what’s past, avoid what is to come, 
And do not spread the compost on the weeds [117] 
Чыдамкайсын. Далай запкы тартсаң да,  
Бир майышып бир кебелип койбодуң...  
Андай адам чоор болбойт тагдырга, 
Каалагандай күү чыгарып ойноочу” [4.101],  
Sh’ hath sealed thee for herself, for thou hast been 
As one, in suffering all, that suffers nothing, 
That they are not a pipe for Fortune’s finger 
To sound what stop she please. Give me that man [95] 
“Улуу адам кылга тийбейт себепсиз,  
 Бирок намыс, абийирди сактоого,  
 Салгылашат саман үчүн бир тутам” [4.151], 
Is not to stir without great argument, 
But greatly to find quarrel in a straw 
When honor’s at the stake. How stand I then [128] - 

деген сымал учкул айтымдар азыркы учурда да ак-
туалдуу жана терең маанидеги философияны камтып 
турат.  

Гамлет – кайра жаралуу доорунун аягында жара-
тылган түбөлүктүү образдардан болуп, ал инсандын 
өнүгүүсү чексиз экендиги тууралуу идеяны алып жү-
рөт. Анын образында бир тараптуу күчтүү өнүгүү, 

өзүн-өзү сындоо берилген, ал бир нече адамдарды, ал-
сак, Полонийди, Лаэртти, Клавдийди өлтүрөт, Розен-
кранцты, Гильденстернди өлүмгө буйруйт, бирок 
атасынын арбагынын айтуусу менен аткара турган не-
гизги иши – өч алууну кечеңдетет. Арбак менен кез-
дешүүдөн кийинки жашоосу мурдагыдан кескин 
айырмаланат, мурда чет жерде билим алып, чечен 
сүйлөп, достору менен куунак жашоо өткөрсө, кийин 
идеал туткан атасынын капысынан болгон өлүмү, эне-
синин аз убакытта эле турмушка чыгуусу аны ойлон-
тот. Атасынын арбагына учурагандан кийин жана 
анын өлүмү тууралуу чындыкты билип, абасынын 
бийликти алуу жана энесине үйлөнүү үчүн бир тууга-
нын уулантып өлтүргөн мыкаачылын аңдаган соң 
терең санаркоосу башталат. Гамлет атасынын тагын 
ээлеп калган, энесине үйлөнүп алган Клавдийди 
өлтүрүү менен эле жумуш бүтпөстүгүн түшүнөт. 
Анткени атасынын сөөгүн жерге бергенден кийин эле 
анын Даниянын элине жасаган жакшылыктарын, эл 
коргоодогу эрдиктерин унутулуп калгандай, эл кул-
чулукка моюн сунуп жашоосун улантышат, ал эми 
жаңы падышанын айланасында, Полонийге окшогон 
кошоматчылар эч нерсе болбогондой кызматын атка-
рып жүрүшөт. Ошондуктан Гамлет өлкөнү чоң түрмө 
жана чирип баштаган деп мүнөздөйт: “Мен үчүн 
Дания – түрмө” [4, 71-72-бб.]. Өлкөдөгү эки жүздүү 
кырдаалды оңдоо үчүн кан кууган жөнөкөй өчтүн, 
тактап айтканда, атасын өлтүргөн карөзгөйдү жок кы-
луунун жетишсиздиги анык. Албетте, жалгыз адам 
дүйнөгө жайылып кеткен карөзгөйлүктү токтотууга 
алсыз, ошондуктан башкы каарманда ички карама-
каршылык келип чыгып, андан жашоонун опаасызды-
гы, кунарсыздыгы тууралуу пикир жаралып, андан 
көңүлү калып, өз өмүрүн кыюу тууралуу ойлонот. 

Чыгарманын башкы каарманы Гамлеттин башка 
каармандардан айырмасы өзүн четте туруп сын көз 
менен карай алгандыгында жана өзү жасаган иштер-
дин аягы эмне менен бүтөрүн билип, ага карата жооп-
керчиликти аркалаганында. Канзада катары ал коом-
дун жогорку катмарын ээлейт, элдин, мамлекеттин 
тагдырын чечүүгө да мүмкүнчүлүгү бар. Бирок анын 
трагедиясы өзү жашаган коомдун идеологиясынын 
эскирип кризиске учураганында, ага ылайык элдин 
нравалуулугунун төмөндөшүндө. Гамлет коомдун, 
башкаруу чөйрөсүнүн орто кылымдардагы баалуу-
луктарын, анын ичинде гуманистттик баалуулуктар-
ды кайра карап чыгат жана анын иллюзиялуу экенин 
байкайт, бир жактуулугун түшүнөт.  

Экинчи бир каарман Лаэрт да ички дүйнөсү таза, 

билимдүү, коомдогу кабыл алынган туруктуу эреже-
лерди тутунган жаш адам. Ал да атасы Полоний өлтү-
рүлгөн соң, Гамлет атасынын арбагына жолуккандан 
кийинкидей абалга түшөт жана күйүт жана намыс 
дегендин таасири менен канга-кан деп өч алууну көз-
дөйт, ал үчүн Клавдий менен келишип алып алуудан 
кайра тартпайт.  

Ошондой эле трагедияда учкай катышкан каар-
ман Фортинбрас - Норвегия королунун уулу, чечкин-
дүү саясатчы жана аскербашы, акыры келип Дания-
нын бош калган тактысын ээлейт. Бул жаш адамдар-
дын инсандык өсүү динамикасы менен карасак алгач 
Лаэрт, ортодо Гамлетти, андан соң Фортинбрасты 
жайгаштырууга болот. Булардын ичинен Гамлет жө-
нөкөй өч алуудан көтөрүлүп жогорку деңгээлге, идея-
лык күрөшкө чыккан инсан. Мыны ушул сыяктуу об-
раздар системасы, алардын иш-аракеттери чыгармада 
бир бүтүн мезгилдик-мейкиндик алкакта берилет. 

Жыйынтыктап айтканда, хронотоп У.Шекспир-
дин “Гамлет” чыгармасында борбордук жана фунда-
менталдык түшүнүк болуп, көркөм чыгарманын жана 
автордун түрдүү жаңы тараптарын ачууга көмөктө-
шөт. Адабий чыгарманы семиотикалык жана герме-
невтикалык талдоо көркөм чыгарманын хронотобу-
нун өзүндө сүрөттөлүп жаткан турмуш чындыгынын 
боёктуу түсүн, тыбыштык кубулушун берүүгө каты-
шып, окуялардын өнүгүшүнө кубат берип, каарман-
дардын иш-аракеттерин ыргакка салып турат. Булар-
дын натыйжасында көркөм мейкиндикти жана уба-
кытты өзүндө тарыхый, маданият таануучулук, диний 
ж.б. семантикалык кодду алып жүргөн белги система-
сы катары да түшүнүүгө мүмкүндүк түзүлөт. Каралып 
жаткан пьесада бир убакыт өлчөмүн камтыган цикл-
дик жана түз сызыктуу хронотопту байкоого болот. 

